Haiti
Net nou die dag het die president mos

gaan fuif by ‘n baie groot makietie

hy’t alles net so by die huis gelos

en gereis na die  staat van Haiti.

Dit is glo die oudste swart staatsbestel

‘n demokratiese volksrepubliek

ideaal om na te volg - ‘n model -
net die menseregte is bietjie siek.

Was my verbasing groot toe Beeld berig

ons stuur ‘n Boeing vol goed wat kan skiet

want Aristide wil  oproer  ontwrig

van klomp opstandiges in  sy gebied.

Soms is demokrasie net ‘n droom

wat as dit nodig is maar mee kan gee

net soos ‘n imbizo onder ‘n boom

soms ‘n manier is van vorentoe  tree.

Miskien moet ons meneer die president

voor ons eie deur skoon begin te vee

sodat ons self nie menseregte skend

en aan almal  plek in die son kan gee.

